
Ներկա պրակը նվիրված է Հայաստանի միջնադարյան մայրաքաղաք ^ վ ի -

նի IV—VIII դդ. նյութական մշակույթի ուսումնասիրությանը: Աշխատանքը 

շարադրելիս, հատկապես ճարտարապետական հուշարձանների պատմա-հնսւ-

դիտական քննության ժամանակ մեծ չափով օգտագործված են Կ. Ղաֆադար-

յսւնի, 4 . Հարությունյանի, Ն. Տոկարսկու հրատարակած մենագրությունները: 

Հնագիտական առումով քիշ ուսումնասիրված վաղ միշնադւսրյան ժամանակա-

շրջանին վերաբերող IV—VIII դդ. նյութերը գերազանցապես հրապարակվում 

են աոաջին անգամ, ուստի հնարավոր են թերություններ և. հետագա ստուգ-

ման կարոտ ժամանակագրական որոշ վրիպումներ: Դվինի հնագիտական 

առարկաների քննության ժամանակ որպես բաղդատական նյութ օգտագործ-

ված են Հայաստանի տարբեր մասերում, ինչպես նաև Անդրկովկասի, Միջին 

Ասիայի, Մերձավոր Արևելքի հուշարձաններում հայտնաբերված ժամանակա-

մերձ նյութերը: 

Պրակին կցված են աղյուսակներ՝ իրենց ծանոթագրություններով և գրա-

կանության ցանկ: Հետագա ուսումնասիրողների ՛աշխատանքը դյուրացնելու 

նպատակով ծանոթագրություններում հերթականությամբ տրված են իրերի և 

"Առարկաների համառոտ նկարագիրը, գտնելու վայրը, տեղամասը, քառակու-

սին, շերտի խորությունը, ինվենտար համարը, չավւերը և թվագրությունը: 

Հնագիտական իրերի աղյուսակներում նշված են գրականությունը և գագահեո 

նյութերի վերաբերյալ եղած ուսումնասիրությունները: 

Պրակի նկարազարդման աշխատանքներին մասնակցել են ՀՍՍՀ ԳԱ հնա-

գիտության և ազգագրության ինստիտուտի գեղանկարիչներ Ռ. Ղազարյանը, 

Ն. Խանզադյանը, լուսանկարիչ Գր. ժամկոչյանը և Դվինի արշավախմբի ճար-

տարապետ ԳՐ. Քոչոյանը: 

